
1



2

УДК: 338.0154.(345.8)

“ESG tamoyillari – hududlarni barqaror rivojlantirish va biznesni
transformatsiyalash drayveri” маvzusida Xalqaro ilmiy-amaliy anjumani ilmiy maqolalar va
tezislar to‘plami. -Т.: ТMII, 2025. – 752 bet.

Ushbu toʻplamda mamlakatimizda iqtisodiyotni barqaror rivojlantirish, ishlab chiqarishni

Сборник научных статей и тезисов Международной научно-практической
конференции на тему «Принципы ESG – драйвер устойчивого развития регионов и
трансформации бизнеса». – Т.: ТМИИ, 2025. – 752 с.

В сборнике представлены материалы научных исследований, посвященные устойчивому
экономическому развитию нашей страны, диверсификации производства, адаптации к изменению
климата и смягчению его последствий, повышению эффективности природопользования,
обеспечению устойчивого развития регионов и промышленных предприятий на основе принципов
ESG, внедрению эффективных экономических механизмов поддержки «зеленой» экономики в
регионах, трансформации деятельности крупного и среднего бизнеса и повышению его
конкурентоспособности, управлению отходами и развитию циклической экономики на
промышленных предприятиях, охране окружающей среды на основе «зеленых» технологий,
искусственному интеллекту, перспективам превращения обрабатывающей промышленности в
«драйверную» отрасль за счет ускорения процессов цифровой трансформации действующего
промышленного производства в условиях цифровой экономики, а также различным направлениям
обеспечения устойчивого экономического роста.

Авторы сами несут ответственность за содержание представленных в сборнике материалов,
достоверность содержащихся в нем статистических данных и представленных нормативно-правовых
документов, а также за критические высказывания и предложения.

Tahrir hayʼati: i.f.n., dotsent Sh.K. Narbayev
i.f.n., professor I.S. Xotamov
i.f.d., professor Sh.I. Alibekov
i.f.d., professor V.P. Kuznetsov
i.f.f.d., dotsent N. Nosirova
i.f.f.d., dotsent D. Mamasoatov
assis. G. Axmedova
assis. A. Qudratxo‘jayev

Taqrizchilar: i.f.d., professor N.M. Maxmudov
i.f.d., professor A.A. Yadgarov

© ТMII, Toshkent, 2025-yil.



3

KIRISH SOʻZI

ASSALOMU ALAYKUM, HURMATLI XALQARO ANJUMAN
ISHTIROKCHILARI, AZIZ MEHMONLAR!

Sizlarni Toshkent menejment va iqtisodiyot instituti hamda O‘zbekiston Ekologik
Partiyasi Markaziy kengashi tomonidan tashkil etilayotgan mazkur Xalqaro ilmiy-amaliy
anjumanda qutlashdan mamnunmiz!

Qadrli anjuman ishtirokchilari, bugun biz “ESG tamoyillari – hududlarni barqaror
rivojlantirish va biznesni transformatsiyalash drayveri” mavzusida Xalqaro ilmiy-amaliy
anjuman o‘tkazmoqdamiz. Bugungi anjumanning asosiy maqsadi mamlakatimizda
iqtisodiyotni barqaror rivojlantirish, ishlab chiqarishni diversifikatsiya qilish, iqlim
o‘zgarishi oqibatlariga moslashish va ularni yumshatish, tabiiy resurslardan foydalanish
samaradorligini oshirish, ESG tamoyillari asosida hududlar va sanoat korxonalarining
barqaror rivojlanishini ta’minlash, hududlarda “yashil” iqtisodiyotni qo‘llab-quvvatlashning
samarali iqtisodiy mexanizmlarini joriy qilish, yirik va o‘rta biznes korxonalari faoliyatini
transformatsiyalash va raqobatbardoshligini oshirish, sanoat korxonalarida chiqindilarni
boshqarish va sirkulyar iqtisodiyotni rivojlantirish, “yashil” texnologiyalar, sun’iy intellekt
asosida atrof-muhitni muhofaza qilish masalalari boʻyicha amalga oshirilayotgan ishlar,
mavjud muammolar va ularni bartaraf etish yoʻllarini chiqur tahlil qilgan holda ilmiy amaliy
takliflar ishlab chiqishdan iborat.

O‘zbekiston Respublikasi Prezidenti tomonidan imzolangan qaror va farmonlar,
Vazirlar Mahkamasi qarorlari, amalga oshirilayotgan islohotlar ushbu anjuman mavzusining
naqadar dolzarbligini anglatadi. Yurtboshimiz tomonidan 2025-yilni “Atrof-muhitni asrash
va “yashil” iqtisodiyot yili” deb nomlanishi hamda ushbu yo‘nalishda qabul qilingan Davlat
dasturida belgilangan vazifalarning ijrosini ta’minlashda ma’lum ma’noda anjumanning
ham o‘z hissasi bo‘ladi deb umid qilamiz.

Anjuman natijalaridan kutilayotgan ilmiy, ijtimoiy va iqtisodiy samaradorlik
quyidagilarda o‘z ifodasini topadi:

Ilmiy samaradorlik - anjumandan kutilayotgan ilmiy-amaliy natija mamlakatimiz
hududlarida barqaror iqtisodiy rivojlanishni ta’minlash, sanoat korxonalarining atrof-
muhitga bo‘lgan e’tiborini yanada kuchaytirish, biznes strategiyalarini takomillashtirish, shu
bilan birga hududlar darajasida barqaror rivojlanishni amalga oshirilish darajasini tahlil
qilish, “atrof-muhit, jamiyat, boshqaruv” (ESG) tamoyillariga mos holda faoliyat
ko‘rsatishlariga erishishning ustuvor yo‘nalishlarini tahliliy o‘rganish asosida olingan
natijalarni umumlashtirib ilmiy asoslangan taklif va tavsiyalar ishlab chiqishdan iborat.

Ijtimoiy samaradorlik – muhokama qilinadigan masalalarning har birida ijtimoiy
samara alohida o‘rin egallaydi. Chunki ESG-tamoyillarining asosiy xususiyati ham ijtimoiy
sohaga yuqori darajada e’tibor qaratilishidadir. Shu jihatdan ijtimoiy samarani iqtisodiy
jihatdan baholash, bu yo‘nalishda mavjud amaliyotlarni ilmiy tahlil qilishning konseptual
yondashuvlarini ishlab chiqishga, hududlarda va biznes sohasida izchil islohotlarni amalga
oshirish orqali jamiyatni rivojlantirish, aholining turmush darajasini yaxshilash, barqaror
daromad manbalarini shakllantirish, tabiiy resurslar tejamkorligiga erishish asosida kelajak
avlod uchun zahiralarni saqlab qolish, aholini ijtimoiy himoya qilish tizimini
takomillashtirishga xizmat qiladi.

Iqtisodiy samaradorlik - iqtisodiy faoliyatning faol ishtirokchilaridan biri ishlab
chiqarish korxonalaridir, ular tomonidan mahsulot ishlab chiqarish jarayonida sezilarli
darajada uglerod izi qoldiriladi. Shaffof va ekologik toza ma’lumotlarni taqdim etish atrof-

muhitni muhofaza qilish qonunchiligiga rioya qilish uchun zarurdir. Iqtisodiy samaradorlik
jihatidan mavzu doirasida muhokama qilinadigan har bir masala katta ahamiyatga ega.
Birinchidan, sohada qonunchilik bazasini mustahkamlash; ikkinchidan, korxonalarda ESG
tamoyillarini joriy yetishning iqtisodiy samaradorligini baholash uslubiyotini ishlab chiqish;
uchinchidan, hududlarning barqaror rivojlanishi uchun mavjud salohiyatini baholash va shu
asosda sohalarni diversifikatsiya qilish imkoniyatining vujudga kelishi, to‘rtinchidan,
korxona va tarmoqlarni rivojlantirishda “yashil” investitsiyalarni jalb qilish hamda ulardan
samarali foydalanishga keng yo‘l ochiladi.

Albatta bunday oʻzgarishlar, texnologik taraqqiyotga hamohang ravishda, qoʻshimcha
imkoniyatlarni ochishga va rivojlanishning yangi strategiyalarini ishlab chiqishga keng
imkoniyatlar yaratmoqda.

Lekin shu bilan bir qatorda, iqtisodiyotni raqamlashtirish va bunday sharoitda biznesni
rivojlantirish jarayonlarida, oʻziga xos muammolar va turli savollar ham yuzaga kelmoqda.

Bunday masalalarni oʻrganib, uning yechimlarini topish uchun Toshkent menejment
va iqtisodiyot institutining professor-oʻqituvchilari tomonidan ham turli ilmiy tadqiqotlarni
olib borish yoʻlga qoʻyilgan. Ularning tadqiqotlari natijalaridan - oʻquv jarayonlarida, taʼlim
sifatini oshirish maqsadlarida, keng foydalaniladi.

Bu oʻz navbatida, institutda menejment, iqtisodiyot va axborot texnologiyalari
sohalarida tayyorlanadigan malakali mutaxassislarning nafaqat nazariy bilimlarini, balki
amaliy koʻnikmalarini ham oshirishga hizmat qiladi.

Bundan tashqari, institutda innovatsion dasturlar va loyihalar orqali talabalarni yangi
texnologiyalar bilan tanishtirish, ularda raqamli iqtisodiyot va global biznes muhitida
raqobatbardosh boʻlish uchun zarur boʻlgan koʻnikmalarni shakllantirishga yordam beradi.

Xalqaro ilmiy-amaliy anjumanni o‘tkazishda hamkorlik qilayatgan O‘zbekiston
Ekologik Partiyasi Markaziy kengashiga, anjumanda ishtirok etayatgan O‘zbekiston
Respublikasi Oliy ta`lim, fan va innovatsiyalar vazirligi, O‘zbekiston Respublikasi
Iqtisodiyot va moliya vazirligi, O‘zbekiston Respublikasi Energetika vazirligi, BMT ning
UNDP loyihasi vakillariga, Federal davlat byudjeti oliy ta’lim muassasasi Kozma Minin
nomidagi Nijniy Novgorod davlat pedagogika universiteti, Umumrossiya davlat adliya
universitetining (VGUYU) Shimoliy-Kavkaz instituti (filiali), Umumrossiya davlat adliya
universitetining (VGUYU) Rostov instituti (filiali), Kazpotrebsoyuz Karaganda universiteti,
Kyungdong Universiteti (Koreya Respublikasi), tashkilot va korxonalarning mutaxassislari,
xorijiy va mahalliy iqtisodchi olimlarga o‘z minnatdorchiligimizni izhor qilamiz.

Bugun sizlarning eʼtiboringizga taqdim etiladigan taqdimotlar va fikrlar - bizni
zamonaviy iqtisodiyotning yangi talablariga mos keladigan biznes modellarni yaratishga
ilhomlantiradi.

Biz bu jarayonda, oʻz tajribamizni almashish va birgalikda muammolarni hal qilish
uchun yangi gʻoyalarni kashf etishni maqsad qilamiz.

Umid qilamanki, anjumanimiz samarali va foydali boʻladi.
Har biringizning ishtirokingiz va hissangiz bu jarayonda juda muhim.
Keling, birgalikda yangiliklarga ochiq boʻlib, innovatsion yechimlarni izlaylik!
Bugungi anjuman ishiga va unda ishtirok etayotgan barcha ishtirokchilarning ilmiy-

ijodiy faoliyatlariga ulkan muvaffaqiyatlar tilaymiz!

Toshkent menejment va iqtisodiyot instituti rektori
X. Axmedov

708

bir nechta tizimdan ro‘yxatdan o‘tishni va har bir tizimning afzalliklarini ko‘rib
chiqishni tavsiya etgan bo‘lardim. Elektron tijoratda elektron to‘lov tizimlari hozirgi
kunning muhim vaji sifatida bizning hayotimizga tez suratlarda kirib bordi. Internet
yordamida xizmatlar yoki tovarlar uchun elektron to‘lovlarni bajarish biz uchun
juda qulayliklarini batafsil bilib olishimiz mumkin. Zamonaviy innovatsion
texnologiyalar dunyosi, elektron hamyonlar va elektron pullar hozigi kunda mutlaqo
normal, hatto kundalik va bizning yangi haqiqatimizga aylanib ulgurdi. Bugungi
kunda bizning jamiyatimiz uchun savdo va xizmat ko‘rsatish sohasini yanada
rivojlanishi bilan muvaffaqiyatli va samarali savdo qilishning tur xil usullari, qonun-
qoidalari va butun xattoki o‘quv fanlari paydo bo‘ldi va samarali takomillashdi.
Xususan, juda ham qiyin va umuman tasavvurga ega bo‘lmagan so‘rovlar, agar ular
tegishli ravishda elektron to‘langan bo‘lsa, amalga oshirilishi ko‘zda tutilgan.
Elektron to‘lov haqida gap ketganda, barchasi xaridor va sotuvchiga oson hamda
qulay bo‘lishi sababli tashkil etilganligini bilib olish qiyin emas

Annotatsiya. Mazkur maqolada axborot tizimlarida ma’lumotlarni yig‘ish, saqlash, qayta
ishlash va tarqatish uchun mo‘ljallangan o‘zaro bog‘liq dasturiy va texnologik vositalar majmui
ekanligi, tashkilot yoki shaxsning ehtiyojlarini qondirishga xizmat qilishi, ular zamonaviy
texnologiyalar asosida inson faoliyatining barcha sohalarida keng qo‘llanilib, turli maqsadlarda
ishlatilishi, axborot tizimlari tashkilotlarga boshqaruv jarayonlarini avtomatlashtirish va tezkor
qarorlar qabul qilish imkoniyatini berishi va shunga oid barcha jihatlari atroflicha yoritib
berilgan.

Аннотация. В данной статье подробно рассматривается, что информационные
системы представляют собой совокупность взаимосвязанных программных и
технологических средств, предназначенных для сбора, хранения, обработки и
распространения данных, служат для удовлетворения потребностей организации или
отдельного лица, широко используются во всех областях человеческой деятельности на
основе современных технологий и применяются для различных целей, позволяют
организациям автоматизировать процессы управления и оперативно принимать решения,
а также рассматриваются все связанные с этим аспекты.

Abstract. This article describes in detail the fact that information systems are a set of
interconnected software and technological tools designed to collect, store, process and distribute
data, serve to meet the needs of an organization or individual, are widely used in all areas of
human activity based on modern technologies and are used for various purposes, information
systems allow organizations to automate management processes and make quick decisions, and all
related aspects are covered.

Kirish
Axborot tizimlari – bu ma’lumotlarni yig‘ish, saqlash, qayta ishlash va

tarqatish uchun mo‘ljallangan o‘zaro bog‘liq dasturiy va texnologik vositalar
majmui bo‘lib, tashkilot yoki shaxsning ehtiyojlarini qondirishga xizmat qiladi. Ular
zamonaviy texnologiyalar asosida inson faoliyatining barcha sohalarida keng
qo‘llanilib, turli maqsadlarda ishlatiladi. Axborot tizimlari tashkilotlarga boshqaruv
jarayonlarini avtomatlashtirish va tezkor qarorlar qabul qilish imkoniyatini beradi.

Axborot tizimlari muhim ahamiyatga ega, chunki ular korxona yoki tashkilot
faoliyatini samarali va optimal tarzda boshqarishga yordam beradi. Ular yordamida
korxona faoliyati haqida aniq va real vaqt rejimida ma’lumotlar olinadi, bu esa
rahbariyatga eng to‘g‘ri qarorlarni qabul qilish imkoniyatini yaratadi. Masalan,
korxonada resurslarni boshqarish, ishlab chiqarish jarayonlarini nazorat qilish,
mijozlar bilan aloqalarni boshqarish kabi jarayonlar axborot tizimlari orqali tezkor
va aniqlik bilan amalga oshiriladi.

Axborot tizimlari o‘rganishning ahamiyati shundaki, ular nafaqat texnologik
bilimlarni, balki biznes jarayonlarini tushunishni ham talab qiladi. Axborot tizimlari
tushunchasi foydalanuvchilar ehtiyojlarini qondirish uchun mo‘ljallangan tizimlar
va xizmatlarni loyihalash va joriy qilishni o‘z ichiga oladi. Shu bilan birga, ularni

to‘g‘ri boshqarish orqali korxona samaradorligini oshirish, xarajatlarni kamaytirish
va raqobatbardoshlikni kuchaytirish mumkin.

Axborot tizimlari va texnologiyalari sohasida rivojlanishning jadal sur’atlari
butun dunyoda sezilmoqda. Zamonaviy iqtisodiyotda axborotning qiymati juda
yuqori bo‘lib, axborot tizimlari yordamida har qanday biznesda tezkor va
ma’lumotga asoslangan qaror qabul qilish mumkin.

Axborot tizimlarining asosiy komponentlari
Axborot tizimlari bir nechta asosiy komponentlardan tashkil topgan bo‘lib,

ularning barchasi birgalikda tizimning samarali ishlashini ta’minlaydi. Har bir
komponent o‘ziga xos vazifani bajaradi va ular birgalikda ma’lumotlarni to‘plash,
saqlash, qayta ishlash va taqdim etishda ishtirok etadi. Asosiy komponentlarga
dasturiy ta’minot, apparat vositalari, ma’lumotlar bazasi va foydalanuvchi interfeysi
kiradi.

1-rasm. Axborot tizimining o‘zaro bog‘langan asosiy komponentlari

Dasturiy ta’minot – bu axborot tizimining miyasidir. U ma’lumotlarni qayta
ishlash uchun kerakli algoritmlar va jarayonlarni belgilaydi. Tizimdagi turli dasturiy
vositalar ma’lumotlarni boshqarish va tizimni foydalanuvchi ehtiyojlariga
moslashtirish imkonini beradi. Dasturiy ta’minot komponenti o‘z ichiga tizimni
boshqaruvchi va foydalanuvchi bilan o‘zaro aloqa qiluvchi dasturlarni oladi.

Apparat vositalari (hardware) – bu tizimning jismoniy qismi bo‘lib,
kompyuterlar, serverlar, tarmoq qurilmalari va boshqa texnik uskunalarni o‘z ichiga
oladi. Bu komponent dasturiy ta’minotning ishlashiga asosiy poydevor yaratadi va
axborot tizimlari uchun zaruriy hisoblash quvvatini ta’minlaydi.

Ma’lumotlar bazasi – tizimdagi barcha ma’lumotlarni saqlash uchun javobgar.
Ma’lumotlar bazasi foydalanuvchilarga tezkor va ishonchli ma’lumot olish
imkoniyatini beradi va shu orqali tizimning samaradorligini oshiradi. Foydalanuvchi
interfeysi esa tizim va foydalanuvchi o‘rtasidagi muloqotni ta’minlaydi, ya’ni
foydalanuvchi tizimdan foydalanishda osonlik va qulaylik yaratadi. Bu
komponentlar bir-biri bilan integratsiyalashgan holda ishlaydi va axborot tizimining
yaxlit tizim sifatida faoliyat ko‘rsatishini ta’minlaydi. Ma’lumotlar bazasi turli
tuzilmalarda bo‘lishi mumkin:

– Relatsion ma’lumotlar bazasi (masalan, SQL): Bu tuzilma ma’lumotlarni
jadval ko‘rinishida saqlaydi va ularning o‘zaro bog‘lanishiga asoslangan.

– NoSQL bazalar (masalan, MongoDB): Bu bazalar yarim tuzilgan yoki
tuzilmagan ma’lumotlar uchun ishlatiladi va katta hajmdagi ma’lumotlarni tezkor

saqlash va qayta ishlash imkoniyatini beradi.
– Bulutli saqlash tizimlari: Bulutli bazalar orqali ma’lumotlar internet orqali

omborlarda saqlanadi, bu esa ularni har joyda va har qanday qurilmadan boshqarish
imkoniyatini yaratadi.

Ma’lumotlar bazasi shuningdek, tizim ma’lumotlarini boshqarish, xavfsizligini
ta’minlash va yangilash vazifasini ham bajaradi. Bunda ma’lumotlarni indekslash va
qayta ishlash mexanizmlari ishlatiladi, bu esa tizimning tezkor va samarali bo‘lishini
ta’minlaydi.

4. Foydalanuvchi interfeysi
Foydalanuvchi interfeysi axborot tizimining oxirgi va eng ko‘zga ko‘rinadigan

qismidir. Bu komponent foydalanuvchiga tizim bilan ishlashda qulay va intuitiv
muhit yaratadi. Foydalanuvchi interfeysi yordamida foydalanuvchilar tizimdagi
ma’lumotlarga kirish, kerakli operatsiyalarni bajarish va natijalarni ko‘rish imkoniga
ega bo‘ladi. Yaxshi interfeys nafaqat foydalanuvchilar uchun qulaylik yaratadi, balki
tizim samaradorligini ham oshiradi. Interfeyslar ikki asosiy turga bo‘linadi:

– Grafik foydalanuvchi interfeysi (GUI): Bu ko‘rish va interaktiv ishlash
uchun grafik elementlarga asoslangan (masalan, Windows, macOS, veb-ilovalar).

– Matnli interfeys (CLI): Bu buyruqlar orqali ishlaydigan interfeys bo‘lib,
dasturchilar va texnik xodimlar tomonidan tizimni boshqarish uchun foydalaniladi
(masalan, Linux konsol dasturlari).

Foydalanuvchi interfeysi axborot tizimi va foydalanuvchi o‘rtasidagi asosiy
muloqot vositasi sifatida xizmat qiladi. Shu sababli, uning ergonomik va qulay
ishlanganligi foydalanuvchilarning tizimdan samarali foydalanishini ta’minlaydi.

Axborot tizimlarining turlari
Axborot tizimlari turli maqsadlar va foydalanish holatlariga qarab

turkumlanadi. Har bir tur o‘ziga xos xususiyatlarga ega bo‘lib, tashkilotlarda turli
operatsiyalarni avtomatlashtirish, boshqaruv jarayonlarini soddalashtirish va
samaradorlikni oshirishga xizmat qiladi. Asosiy axborot tizimlari turkumlari
quyidagilar:

1. Shaxsiy axborot tizimlari
Shaxsiy axborot tizimlari asosan individual foydalanuvchilar uchun

mo‘ljallangan. Ular foydalanuvchining shaxsiy ehtiyojlarini qondirishga xizmat
qiladi va odatda kichik hajmdagi ma’lumotlar bilan ishlashga mo‘ljallangan.
Masalan, uyda ishlatiladigan ofis dasturlari, shaxsiy moliyaviy dasturlar va boshqa
shaxsiy hisob-kitob vositalari shaxsiy axborot tizimlariga misol bo‘ladi. Bunday
tizimlar odatda foydalanuvchilarning oddiy ehtiyojlarini qondirish uchun ishlatiladi.

2. Korporativ axborot tizimlari
Korporativ axborot tizimlari katta hajmdagi ma’lumotlar bilan ishlaydigan

yirik tashkilotlar va kompaniyalar uchun mo‘ljallangan. Ular tashkilotning barcha
bo‘limlari va jarayonlarini birlashtirish va integratsiyalash uchun yaratiladi.
Korporativ tizimlar orasida ERP (Enterprise Resource Planning), CRM
(Customer Relationship Management), va SCM (Supply Chain Management)
tizimlari keng qo‘llaniladi. Bunday tizimlar korxona faoliyatini optimallashtirish,
resurslarni boshqarish va mijozlar bilan aloqalarni yaxshilash imkonini beradi.

1-jadval
Shaxsiy va korporativ axborot tizimlarining taqqoslanishi

Xususiyat Shaxsiy axborot tizimlari Korporativ axborot tizimlari

Foydalanuvchi soni Bitta yoki bir nechta
foydalanuvchi Katta jamoa yoki butun tashkilot

Ma’lumot hajmi Kichik Katta va kompleks
Maqsad Shaxsiy ehtiyojlar Tashkilotning boshqaruv jarayonlari
Masalan Shaxsiy moliyaviy dasturlar ERP, CRM, SCM

3. Ma’lumotlarni boshqarish tizimlari (MIS)
Ma’lumotlarni boshqarish tizimlari tashkilot ichidagi ma’lumotlarni yig‘ish,

qayta ishlash va taqdim etishda ishlatiladi. Ular menejerlarga korxona faoliyatini
kuzatish, resurslarni boshqarish va tahlil qilish uchun zarur ma’lumotlarni taqdim
etadi. MIS tizimlari korxonaga samaradorlik va ishlab chiqarish jarayonlarini
nazorat qilish imkonini beradi. Bu turdagi tizimlar ma’lumotlarni o‘z vaqtida va
aniq yetkazib, strategik va operativ qaror qabul qilish jarayonlarini qo‘llab-
quvvatlaydi.

4. Ishlab chiqarishni avtomatlashtirish tizimlari (SCADA)
SCADA tizimlari real vaqtda ishlab chiqarish jarayonlarini nazorat qilish va

boshqarish uchun yaratilgan. Bunday tizimlar sensorlar va aktorlar yordamida ishlab
chiqarishning har bir bosqichini kuzatib boradi va zaruriyatga ko‘ra avtomatik
o‘zgartirishlar kiritadi. SCADA tizimlari ko‘pincha zavodlar, energetika
kompaniyalari va yirik ishlab chiqarish korxonalarida ishlatiladi. Ular orqali ishlab
chiqarishni optimallashtirish va ishlab chiqarish jarayonlarini nazorat qilish
osonlashadi.

5. Ta’lim tizimlari (LMS - Learning Management Systems)
Ta’lim tizimlari asosan ta’lim va o‘quv jarayonlarini boshqarish uchun

yaratilgan. Learning Management System (LMS) tizimlari masofaviy ta’lim,
o‘quv kurslari va mashg‘ulotlarni tashkil etishda ishlatiladi. LMS tizimlari orqali
o‘qituvchilar o‘quvchilar bilan bog‘lanish, kurslarni boshqarish va ta’lim natijalarini
kuzatish imkoniga ega bo‘ladi.

2-jadval
Axborot tizimlarining turlari va ularning misollari

Tizim turi Misollar Foydalanish sohasi

Shaxsiy axborot tizimlari Shaxsiy moliyaviy
dasturlar Uyda, shaxsiy foydalanish

Korporativ axborot tizimlari ERP, CRM, SCM Katta korxonalar
Ma’lumotlarni boshqarish tizimlari
(MIS)

Korxona ma’lumotlar
tizimi

Boshqaruv va qaror qabul
qilish

Ishlab chiqarishni avtomatlashtirish
tizimlari (SCADA) Sensorlar, aktuatorlar Ishlab chiqarish va

energetika

6. Xavfsizlik va nazorat tizimlari
Xavfsizlik tizimlari korxona va tashkilotlarda xavfsizlikni ta’minlash uchun

mo‘ljallangan. Bunga CCTV, kirish boshqaruv tizimlari va boshqa xavfsizlik
uskunalari kiradi. Xavfsizlik tizimlari orqali korxona hududlarini real vaqtda nazorat
qilish, xavfsizlikni ta’minlash va zaruriy choralar ko‘rish imkoniyatlari yaratiladi.

7. Bulutli axborot tizimlari
Bulutli axborot tizimlari internet orqali boshqariladi va unda ma’lumotlar

bulutli serverlarda saqlanadi. Bulutli tizimlar foydalanuvchilarga har qanday joyda
va har qanday qurilmadan tizimga kirish imkonini beradi. Bu turdagi tizimlar katta
hajmdagi ma’lumotlarni saqlash va qayta ishlashni osonlashtiradi.

8. Geografik axborot tizimlari (GIS)
Geografik axborot tizimlari (GIS) geografik ma’lumotlarni boshqarish, tahlil

qilish va tasvirlash uchun ishlatiladi. GIS tizimlari joylashuvga oid ma’lumotlarni
boshqarishda va xaritalar yaratishda qo‘llaniladi. Ular turli tashkilotlarda, jumladan,
qurilish, transport va ekologiya sohalarida keng qo‘llaniladi.

9. Tibbiyot axborot tizimlari
Tibbiyot tizimlari shifokorlar va tibbiyot muassasalari tomonidan bemorlar

ma’lumotlarini saqlash va boshqarish uchun ishlatiladi. Tibbiy axborot tizimlari
yordamida bemorlar haqida keng qamrovli ma’lumotlar (diagnostika, davolash
tarixlari, tahlil natijalari) saqlanadi. Bu tizimlar tibbiyot muassasalarida
samaradorlikni oshirish va davolash sifatini yaxshilashga xizmat qiladi.

10. Biznes razvedkasi tizimlari (BI)
Biznes razvedkasi (Business Intelligence - BI) tizimlari biznes faoliyatining

tahlilini osonlashtiradi. BI tizimlari korxonalar uchun ma’lumotlarni yig‘ish, qayta
ishlash va tahlil qilish imkoniyatini beradi. BI tizimlari orqali korxonalar
kelgusidagi rejalashtirish va qaror qabul qilish jarayonlarini yaxshilaydi.

Yuqoridagilardan tashqari Axborot tizimlarining quyidagi turlari ham mavjud:
1. Qaror qabul qilishni qo‘llab-quvvatlovchi tizimlar (DSS)
Qaror qabul qilishni qo‘llab-quvvatlovchi tizimlar menejerlarga strategik

qarorlarni qabul qilishda yordam beradi. Bu tizimlar tahliliy ma’lumotlarni taqdim
etib, turli stsenariylarni hisoblab chiqadi va bu orqali muayyan sharoitlarda qaysi
qaror eng samarali bo‘lishini ko‘rsatadi. DSS tizimlari turli sohalarda, jumladan,
moliya, marketing va strategik boshqaruvda keng qo‘llaniladi.

2. Ofis avtomatlashtirish tizimlari (OAS)
Ofis avtomatlashtirish tizimlari (OAS) tashkilotning ofis jarayonlarini

avtomatlashtirishga mo‘ljallangan. Bu tizimlar elektron pochta, hujjatlarni
boshqarish, jadvallar, taqvim va yig‘ilishlar kabi kunlik ishlarni boshqarishda
yordam beradi. OAS ofis ishlarini osonlashtirib, xodimlarning samaradorligini
oshirishga xizmat qiladi.

3. Ekspert tizimlari
Ekspert tizimlari turli sohalarda tajribali mutaxassislarning bilimlarini o‘rganib,

ularni sun’iy intellekt asosida takrorlashga mo‘ljallangan. Bu tizimlar murakkab
masalalarni hal qilish va tavsiyalar berish imkonini beradi. Ekspert tizimlari, asosan,
tibbiyot, huquq, moliya va texnik xizmat ko‘rsatish sohalarida qo‘llaniladi.

4. Moliyaviy axborot tizimlari
Moliyaviy axborot tizimlari tashkilotning moliyaviy faoliyatini boshqarish

uchun xizmat qiladi. Bu tizimlar hisob-kitob, moliyaviy hisobot va byudjet
boshqaruvi kabi jarayonlarni avtomatlashtiradi. Ular orqali tashkilotning moliyaviy
ko‘rsatkichlari doimiy ravishda kuzatilib, moliyaviy qarorlar qabul qilinadi.

5. Tashkilot ichki kommunikatsiya tizimlari

Ichki kommunikatsiya tizimlari tashkilot ichida xodimlar o‘rtasida samarali
aloqa o‘rnatishni ta’minlaydi. Masalan, messenjerlar, elektron pochta tizimlari va
onlayn jamoaviy platformalar orqali xodimlar o‘rtasidagi hamkorlik va axborot
almashinuvi yanada samarali amalga oshiriladi.

6. Boshqaruv axborot tizimlari (BAS)
Boshqaruv axborot tizimlari boshqaruv qarorlarini qabul qilish uchun

rahbarlarga kerakli ma’lumotlarni yetkazib beradi. Bu tizimlar tashkilot faoliyatini
real vaqtda kuzatish imkonini beradi va menejerlarga tashkilotning strategik va
operativ maqsadlariga erishishda yordam beradi.

7. Resurslarni rejalashtirish tizimlari
Resurslarni rejalashtirish tizimlari resurslar (masalan, moliyaviy mablag‘lar,

kadrlar, vaqt) boshqaruvi va taqsimoti uchun mo‘ljallangan. Bu tizimlar korxona
faoliyatini samarali tashkil qilishda yordam beradi, ishlab chiqarish, xizmat
ko‘rsatish va loyihalash jarayonlarini optimallashtiradi.

8. Tizimlararo integratsiya tizimlari
Tizimlararo integratsiya tizimlari turli axborot tizimlari o‘rtasidagi hamkorlikni

va ma’lumotlar almashinuvini ta’minlashga qaratilgan. Bunday tizimlar orqali
ma’lumotlar samarali integratsiya qilinadi, shuningdek, tizimlarning
moslashuvchanligi oshadi.

9. Marketing axborot tizimlari (MkIS)
Marketing axborot tizimlari marketing faoliyatini boshqarish va tahlil qilish

uchun xizmat qiladi. Bu tizimlar orqali bozordagi talab, mijozlarning xulq-atvori va
raqobatchilar haqida ma’lumotlar to‘planadi va tahlil qilinadi. Tizimlar marketing
strategiyasini tuzish va mijozlarga sifatli xizmat ko‘rsatish imkonini beradi.

10. Yashirin bilimlarni kashf qilish tizimlari (Data Mining Systems)
Yashirin bilimlarni kashf qilish tizimlari katta hajmdagi ma’lumotlar orasida

yashirin bog‘liqlik va tendensiyalarni aniqlash uchun ishlatiladi. Bu tizimlar tahlil
jarayonida olingan bilimlarni korxona faoliyatini yanada samarali qilishda qo‘llaydi.

